
KAFEDRADA QOLDIRILGAN DARSLARNI
QAYTA TOPSHIRISH NIZOMI
· Semestr yakunida fan bo’yicha joriy, oraliq yoki yakuniy nazorat turlarini har biri bo’yicha saralash balidan kam ball to’plagan talaba akademik qarzdor hisoblanadi. 

· Akademik qarzdor talabalarga semestr tugaganidan keyin (bahorgi semestr natijalari bo’yicha esa, talabalarning yozgi ta`tili hamda professor-o’qituvchilarning mehnat ta`tilidan so’ng) qayta o’zlashtirish uchun bir oy muddat beriladi. SHu muddat davomida fanni o’zlashtira olmagan talaba fakul’tet dekani yoki fakul’tet tuzilmasi bo’lmagan oliy ta`lim muassasalarida o’quv bo’limi (o’quv-uslubiy boshqarma) boshlig’ining tavsiyasiga ko’ra belgilangan tartibda rektorning buyrug’i bilan talabalar safidan chetlashtiriladi.

· Talabalar tomonidan qoldirilgan ma`ruza va amaliy mashg’ulotlar to’liq qayta topshirilishi shart. Qayta topshirmagan talabalar ON va YAN  larga kiritilmaydi
· Sababsiz qoldirilgan amaliy mashg’ulotlarni qayta topshirish bali 0,8 koeffitsientga ko’paytiriladi va o’qituvchi jurnalida qayd qilinadi.

· 3 va undan ortiq sababsiz qoldirilgan mashg’ulotlarni qayta topshirish dekanat ruxsatnomasi asosida kafedrada tashkil etilgan komissiya tomonidan qabul qilinadi.

· Kafedrada  talabalarning qoldirgan darslarini qayta topshirishlari uchun navbatchi o’qituvchilar grafigi tuzilgan. Qayta topshirish xar kuni grafik asosida qabul qilinadi va qayta topshirilgan darslarni qayd etish jurnaliga yoziladi.
·   Talaba nazorat natijalaridan norozi bo’lsa, fan bo’yicha nazorat turi natijalari e`lon qilingan vaqtdan boshlab bir kun mobaynida fakul’tet dekani yoki fakul’tet tuzilmasi bo’lmagan oliy ta`lim muassasalarida o’quv bo’limi (o’quv-uslubiy boshqarma) boshlig’iga ariza bilan murojaat etishi mumkin. Bunday holda fakul’tet dekani yoki fakul’tet tuzilmasi bo’lmagan oliy ta`lim muassasalarida o’quv bo’limi (o’quv-uslubiy boshqarma) boshlig’ining taqdimnomasiga ko’ra rektor buyrug’i bilan 3 (uch) a`zodan kam bo’lmagan tarkibda apellyatsiya komissiyasi tashkil etiladi. 

Apellyatsiya komissiyasi talabalarning arizalarini ko’rib chiqib, shu kunning o’zida xulosasini bildiradi. 

· Baholashning o’rnatilgan talablar asosida belgilangan muddatlarda o’tkazilishi hamda rasmiylashtirilishi fakul’tet dekani, kafedra mudiri, o’quv bo’limi hamda ichki nazorat va monitoring bo’limi tomonidan nazorat qilinadi.

· Talabaning qoldirgan mashg’ulotlarni qayta topshirganligini tasdiqlovchi hujjatlar kafedrada 1 yil davomida saqlanadi 

